
05.01.00 –	Axborot texnologiyalari, boshqaruv va kompyuter 
grafikasi

05.01.01 –	Muhandislik geometriyasi va kompyuter grafikasi. 
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

MOL-MULK SOLIG‘I HISOBI VA UNI 
TAKOMILLASHTIRISH

Sh.M.Ergashev
O‘zbekiston Davlat Jismoniy
tarbiya va sport universiteti,
“Menejment va sport tadbirlarini
tashkil etish” kafedrasi o‘qituvchisi
Bankir0707@bk.ru

Annotatsiya. Bugungi kunda O‘zbekiston Respublikasida amalga oshirilayotgan keng ko‘lamli iqtisodiy islohotlar 
soliq tizimini takomillashtirishni dolzarb masalalardan biriga aylantirmoqda. Ayniqsa, mol-mulk solig‘i davlat budjeti 
daromadlarini shakllantirishda muhim moliyaviy instrument sifatida namoyon bo‘lmoqda. Bozor iqtisodiyoti sharoitida 
mazkur soliq turining hisob-kitobi, undirilishi va buxgalteriya hisobi tizimidagi o‘rnini chuqur tahlil qilish talab etiladi. 
Mol-mulk solig‘i nafaqat fiskal ahamiyatga ega, balki xo‘jalik yurituvchi subyektlarning investitsion faolligi va aktivlardan 
samarali foydalanishiga ham ta’sir ko‘rsatadi. Shu bois, mol-mulk solig‘ini hisoblash amaliyoti va uning hisobda aks 
ettirilishini takomillashtirish ilmiy-amaliy jihatdan muhim ahamiyat kasb etadi. Mazkur maqolada mol-mulk solig‘ining 
iqtisodiy mohiyati, budjet daromadlaridagi o‘rni hamda uni hisobga olish mexanizmlarini takomillashtirish masalalari 
yoritiladi.

Kalit soʻzlar: mol-mulk solig‘i, davlat budjeti daromadlari, soliq tizimi, buxgalteriya hisobi, soliq hisob-kitobi, asosiy 
vositalar, moliyaviy natijalar, investitsion faollik.
Abstract. At present, the large-scale economic reforms being implemented in the Republic of Uzbekistan make the 
improvement of the tax system one of the most pressing issues. In particular, property tax serves as an important financial 
instrument in the formation of state budget revenues. Under market economy conditions, it is necessary to conduct an 
in-depth analysis of the calculation, collection, and role of this tax within the accounting system. Property tax has not only 
fiscal significance but also influences the investment activity of business entities and the efficiency of asset utilization. 
Therefore, improving the practice of property tax calculation and its accounting treatment is of significant scientific and 
practical importance. This article examines the economic essence of property tax, its role in budget revenues, and issues 
related to improving the mechanisms of its accounting.

Key words: property tax, state budget revenues, tax system, accounting, tax calculations, fixed assets, financial results, 
investment activity.
Аннотация. В настоящее время масштабные экономические реформы, реализуемые в Республике Узбекистан, 
делают совершенствование налоговой системы одной из актуальных задач. В частности, налог на имущество 
выступает важным финансовым инструментом в формировании доходов государственного бюджета. В условиях 
рыночной экономики требуется глубокий анализ порядка исчисления, взимания и роли данного налога в системе 
бухгалтерского учета. Налог на имущество имеет не только фискальное значение, но и оказывает влияние на 
инвестиционную активность хозяйствующих субъектов и эффективность использования активов. В связи с этим 
совершенствование практики расчета налога на имущество и его отражения в бухгалтерском учете приобретает 
важное научно-практическое значение. В данной статье рассматриваются экономическая сущность налога на 
имущество, его роль в доходах бюджета, а также вопросы совершенствования механизмов его учета.

Ключевые слова: налог на имущество, доходы государственного бюджета, налоговая система, бухгалтерский 
учет, налоговые расчеты, основные средства, финансовые результаты, инвестиционная активность.

K I R I S H
O‘zbekiston Respublikasi iqtisodiyotining barcha jabhalarida jadal islohotlar olib borilishi natijasida bugungi 

kunda mamlakatimizning iqtisodiy salohiyati va rivojlanish tendensiyalari jahon hamjamiyati tomonidan ijobiy 
e’tirof etilmoqda. Davlatimiz rahbarining yuksak siyosiy irodasi va tashabbusi bilan rivojlangan davlatlar 
bilan hamkorlik aloqalarining keng yo‘lga qo‘yilishi, xorijiy davlatlarning dunyo miqyosida ko‘zga ko‘ringan 

yirik tadbirkorlari uchun mamlakat ichki siyosatida qulay investitsiya muhitining yaratilishi hamda iqtisodiyot 
tarmoqlariga investitsiyalarning faol jalb qilinishi iqtisodiy rivojlanishning asosiy omili bo‘lib xizmat qilmoqda.

Natijada, bugungi kunda bozor mexanizmlari va tamoyillariga mos mulkchilik va xo‘jalik yuritishning turli 
shakllari paydo bo‘ldi. Yalpi ichki mahsulot (YaIM) tarkibida davlat ulushining kamayishi hamda nodavlat sektori 
hissasining oshishi tendensiyasi ta’minlandi.

M A V Z U G A  O I D  A D A B I Y O T L A R  T A H L I L I 
Mol-mulk solig‘ining fiskal, institutsional va investitsion ahamiyati masalalari xalqaro va milliy ilmiy 

adabiyotlarda keng yoritilgan. Xususan, R. Bahl va R. Bird tadqiqotlarida rivojlanayotgan mamlakatlarda 
mahalliy soliqlar, jumladan mol-mulk solig‘i budjet barqarorligini ta’minlovchi muhim moliyaviy manba sifatida 
e’tirof etilib, uning samarali boshqarilishi davlatning iqtisodiyotga bilvosita ta’sirini kuchaytirishi ta’kidlanadi [1]. J. 
Norregaard tomonidan olib borilgan IMF tadqiqotida esa mol-mulk solig‘ining daromad salohiyati, uni hisoblash 
mexanizmlari hamda kadastr qiymatiga asoslangan soliq bazasining ustunliklari chuqur tahlil qilingan [4]. W. 
Oates ishlarida mol-mulk solig‘i mahalliy moliyalashtirishning nisbatan barqaror soliq turi sifatida baholanib, 
uning iqtisodiy samaradorligi va taqsimotdagi neytralligi asoslab berilgan [5]. Shu bilan birga, zamonaviy empirik 
tadqiqotlarda mol-mulk solig‘ining ko‘chmas mulk bozori va aktivlar qiymatiga ta’siri masalalari ham muhim 
yo‘nalish sifatida o‘rganilgan. Jumladan, T. Olivier va hammualliflar tomonidan OECD mamlakatlari misolida 
olib borilgan tadqiqotda mol-mulk solig‘i stavkalari uy-joy narxlari dinamikasiga bevosita ta’sir ko‘rsatishi 
aniqlangan [6]. M. Keen va E. Slack ishlarida esa mol-mulk solig‘ining uy-joy siyosati, investitsiya faolligi hamda 
ijtimoiy adolat bilan bog‘liq jihatlari kompleks yondashuv asosida tahlil etilgan [2]. Shuningdek, W. Kopczuk va 
D. Munroe tomonidan o‘rganilgan transfer soliqlari bo‘yicha tadqiqotlarda yuqori qiymatli ko‘chmas mulklarga 
qo‘llaniladigan soliqlar bozor faolligiga sezilarli ta’sir ko‘rsatishi ilmiy asosda isbotlangan [3]. J. Poterba va 
T. Sinai esa mol-mulk solig‘i bo‘yicha imtiyozlar va chegirmalarning uy-joy egaligi hamda moliyaviy qarorlar 
shakllanishidagi rolini tahlil qilgan [7].

Milliy adabiyotlarda ham mol-mulk solig‘ining budjet daromadlarini shakllantirishdagi o‘rni va uning hisobini 
yuritish masalalari keng o‘rganilgan. O‘zbekiston Respublikasida soliq siyosatini takomillashtirishga doir 
normativ-huquqiy hujjatlar mol-mulk solig‘ini davlat budjeti daromadlarining muhim tarkibiy qismi sifatida belgilab, 
uning hisobga olinishi va to‘lanish mexanizmlarini tartibga soladi [8; 9]. Davlat soliq qo‘mitasi ma’lumotlari 
esa mol-mulk solig‘ining yillar kesimidagi ulushi va fiskal ahamiyatining ortib borayotganligini ko‘rsatadi [10]. 
Amaldagi buxgalteriya hisobi tartibiga muvofiq, mol-mulk solig‘i xo‘jalik yurituvchi sub’ektlarda davr xarajatlari 
sifatida hisobga olinishi belgilangan bo‘lib, bu holat uning moliyaviy natijalarga ta’sirini aniqlashda muhim 
ahamiyat kasb etadi [11].

Umuman olganda, adabiyotlar tahlili shuni ko‘rsatadiki, mol-mulk solig‘i nafaqat fiskal daromad manbai, 
balki xo‘jalik yurituvchi sub’ektlarning investitsion qarorlariga va aktivlardan foydalanish samaradorligiga 
ta’sir etuvchi muhim iqtisodiy instrument hisoblanadi. Shu bois, mazkur soliqning hisobini yuritish va uni 
takomillashtirish masalalari ilmiy va amaliy jihatdan dolzarb bo‘lib qolmoqda.

T A D Q I Q O T  M E T O D O L O G I YA S I
Har qanday iqtisodiy islohotlarning olib borilishida va ularning natijadorligini ta’minlashda investitsiya 

faoliyati uchun yetarli darajadagi moliyaviy manbalarning mavjudligi muhim ahamiyat kasb etadi. Jumladan, 
markazlashmagan manbalar hisobidan moliyalashtirish deganda xo‘jalik subyektlarining o‘z mablag‘lari va 
ularga tenglashtirilgan mablag‘lar hajmi tushuniladi. Markazlashgan manbalar hisobidan moliyaviy qo‘llab-
quvvatlashda esa davlatning turli moliyaviy vositalar (soliqlar, sug‘urta, subsidiyalar, kreditlar, amortizatsiya 
fondlari va hokazo) orqali xo‘jalik yurituvchi subyektlarning moliyaviy imkoniyatlariga bilvosita ta’siri nazarda 
tutiladi.

Soliqlar fiskal xususiyatga ega bo‘lib, davlat budjetiga jalb qilinadigan tushumlar hajmini aks ettiradi. 
Fikrimizcha, soliqlar nafaqat fiskal ahamiyatga ega, balki davlatning fiskal siyosati vositasida mamlakatning 
investitsion jozibadorligini shakllantirishdagi bilvosita ishtirokini ham ifodalaydi.

Ma’lumki, davlat har bir moliyaviy yil uchun budjet siyosatini ishlab chiqadi. Jumladan, O‘zbekiston 
Respublikasi Prezidentining 2023-yil 29-dekabrdagi “O‘zbekiston Respublikasining 2024-yil uchun O‘zbekiston 
Respublikasining Davlat budjeti to‘g‘risidagi Qonuni ijrosini ta’minlash chora-tadbirlari to‘g‘risida”gi PQ–422-son 
qarori asosida mamlakatning 2024-yil uchun budjet parametrlari belgilab berilgan. Mazkur me’yoriy-huquqiy 
hujjatning 3-ilovasiga muvofiq, respublika davlat budjeti daromadlari prognozi 270 703,1 mlrd so‘m miqdorida 
rejalashtirilgan. Bunda mol-mulk solig‘i bo‘yicha tushumlar 6 715,0 mlrd so‘mni tashkil etishi prognoz qilingan 
bo‘lib, ushbu ko‘rsatkich jami soliq tushumlarining 2,48 foiziga teng ekanligi belgilangan. Yillar va choraklar 
kesimida ko‘rib chiqiladigan bo‘lsa:

Davlat budjeti daromadlari parametrida mol-mulk solig‘i ulushi (%)
                                      Chorak

              Yil          I II III IV

1 2024 4,3 4 3,3 X
2 2023 3,5 3,4 3,2 3,1
3 2022 2,7 2,1 2,6 2,7
4 2021 2,7 2,1 2,6 2,7

Yuqoridagi jadval ma’lumotlaridan ko‘rinib turibdiki, budjet daromadlari tarkibida mol-mulk solig‘ining 
salmog‘i 2024-yilda 2021-yilga nisbatan 45–48 foizga oshganligi kuzatiladi. Albatta, birgina soliq turi asosida 
davlatning iqtisodiyotga ta’sirini to‘liq baholash mushkul. Biroq tadqiqot obyekti bo‘lgan xo‘jalik yurituvchi 
subyektlar misolida mol-mulk solig‘ining budjet daromadlari tarkibidagi ulushining ortib borishi bozor iqtisodiyoti 
tamoyillariga mos ravishda davlatning iqtisodiyotga bilvosita moliyaviy vositalar orqali ishtirokining jadallashib 
borayotganligini ifodalaydi. Shu o‘rinda iqtisodiyotning muhim qonuniyatlaridan birini e’tibordan chetda 
qoldirmaslik lozim, ya’ni soliq yuki qanchalik past bo‘lsa, soliq manbalarining kengayishiga va pirovardida 
budjet tushumlarining oshishiga olib keladi. Mol-mulk solig‘ini hisoblash soliq to‘lovchining qayerda ro‘yxatdan 
o‘tganligidan qat’i nazar, soliq solish obyekti joylashgan hududdagi soliq organlari tomonidan amalga oshiriladi. 
Soliq summasi mol-mulkning 1-yanvardagi kadastr qiymati hamda belgilangan soliq stavkasi asosida 
hisoblanadi. 2024-yilda yuridik shaxslar uchun mazkur soliq stavkasi o‘tgan moliya yiliga nisbatan o‘zgarmagan 
holda 1,5 foizni tashkil etadi.

T A H L I L  V A  N A T I J A L A R
Ayrim tashkilotlar balansiga nazar tashlansa, mol-mulklar tasnifidagi barcha aktivlardan to‘liq 

foydalanilmayotganligini ko‘rish mumkin. Ya’ni, yuqori qiymatga ega bo‘lgan, konservatsiyaga olingan aktivlar 
mavjud. Fikrimizcha, mol-mulk solig‘i stavkalarini belgilashda xo‘jalik yurituvchi subyektlarning asosiy faoliyatida 
faol foydalanilayotgan asosiy vositalar uchun soliq stavkalarini pasaytirgan holda, konservatsiyaga olingan 
aktivlarga nisbatan mol-mulk solig‘i stavkalarini yuqoriroq miqdorda belgilash maqsadga muvofiqdir.

Buning natijasida, birinchidan, xo‘jalik yurituvchi subyektlar balansidagi asosiy vositalardan to‘liq va 
samarali foydalanish uchun moliyaviy rag‘bat yuzaga keladi, pirovardida ishlab chiqarilayotgan mahsulot hajmi 
yoki ko‘rsatilayotgan xizmatlar ko‘lami oshadi. Ikkinchidan, balansda foydalanilmayotgan ortiqcha mol-mulkdan 
xalos bo‘lishga iqtisodiy turtki paydo bo‘ladi. Natijada mol-mulk bozorida tanlov imkoniyatlari kengayadi hamda 
mazkur turdagi mol-mulkka ehtiyoji yuqori bo‘lgan tashkilotlar tomonidan ularning xarid qilinishi va asosiy 
faoliyatda samarali ekspluatatsiya qilinishiga ijobiy ta’sir ko‘rsatadi. Umuman olganda, bunday yondashuv 
moddiy ne’mat yaratish jarayonida soliq siyosatining samaradorligini oshirishga xizmat qiladi.

O‘zbekiston Respublikasi Vazirlar Mahkamasining 1999-yil 5-fevraldagi “Mahsulot (ish, xizmatlar)ni ishlab 
chiqarish va sotish xarajatlarining tarkibi hamda moliyaviy natijalarni shakllantirish tartibi to‘g‘risida”gi 54-son 
qaroriga muvofiq, xo‘jalik yurituvchi subyektlarning mol-mulk solig‘i 9430 — “Boshqa operatsion xarajatlar” 
hisobvarag‘ida yuritiladi.

1-jadval. Mol-mulk solig‘ining buxgalteriya hisobi hisobvaraqlarida aks ettirilishi

№ Xo‘jalik operatsiyalarining mazmuni
Korrespondensiya hisobvaraqlari

Debet Kredit

1 Mol-mulk solig‘i hisoblandi 9430 6410

2 Mol-mulk solig‘i to‘lab berildi 6410 5110

3 Xisobot davri yakunida davr xarajatlarining xisobdan chiqarilishi 9910 9430

X U L O S A  V A  T A K L I F L A R
Asosiy vositalar ishlab chiqarish va xizmat ko‘rsatish jarayonida ishtirokiga ko‘ra, aktiv asosiy vositalar 

va passiv asosiy vositalarga bo‘linadi. Shu jihatdan, ishlab chiqarish va xizmat ko‘rsatish jarayonida bevosita 
ishtirok etayotgan asosiy vositalarning amortizatsiyasi mahsulot tannnarhiga o‘tkazilsa, ma’muriy-xo‘jalik 
ahamiyatidagi asosiy vositalar amortizatsiyasi davra xarajatlarida hisobga olinib boriladi.

Fikrimizcha, mol-mulk solig‘i hisobini yuritishda xam shunday tartibni o‘rnatish lozim. Jumladan:

2-jadval. Mol-mulk solig‘ining buxgalteriya hisobi hisobvaraqlarida aks ettirilishining taklif etilayotgan tartibi

№ Xo‘jalik operatsiyalarining mazmuni
Korrespondensiya hisobvaraqlari

Debet Kredit

1 Asosiy ishlab chiqarishdagi asosiy vositalar uchun mol-mulk solig‘i 
hisoblandi 2010 6410

2 Ma’muriy xo‘jalik faoliyatidagi asosiy vositalar uchun mol-mulk solig‘i 
hisoblandi 9410 6410

3 Mol-mulk solig‘i to‘lab berildi 6410 5110

Taklif etilayotgan tartibning qo‘llanilishi xo‘jalik yurituvchi sub’ektlarning Yalpi foydasini xamda asosiy 
faoliyatdan olingan foydasini to‘g‘ri aniqlash imkonini beradi.

YaF = SST – IT
(Bunda: YaF – yalpi foyda; SST – sotishdan olingan sof tushum; IT – sotilgan mahsulotlarning ishlab 

chiqarish tannarhi).
AFF = YaF – DX + BD – BZ
(Bunda: AFF - Asosiy faoliyat foydasi; DX – davr xarajatlari; BD – asosiy faoliyatdan olingan boshqa 

daromadlar; BZ – davr xarajatlari asosiy faoliyatdan ko‘rilgan boshqa zaralar).
Shuningdek, balansdagi asosiy vositalarning xo‘jalik faoliyatida faol yoki nofaol, asosiy ishlab chiqarishda 

yoki ma’muriy xo‘jalik faoliyatida ishtirokiga qarab, turkumlashgan xolda hisobini tashkil qilish va samaradorligini 
oshirish imkonini beradi. 

Tadqiqot natijalari shuni ko‘rsatadiki, mol-mulk solig‘i davlat budjeti daromadlarini shakllantirishda barqaror 
va ahamiyatli soliq turlaridan biri hisoblanadi. Uning yillar kesimidagi ulushining ortib borishi davlatning 
iqtisodiyotga bilvosita moliyaviy ta’sirini kuchayib borayotganligidan dalolat beradi. Shu bilan birga, amaldagi 
mol-mulk solig‘i hisobini yuritish tartibi xo‘jalik yurituvchi sub’ektlarning moliyaviy natijalarini to‘liq va aniq 
aks ettirish imkonini har doim ham ta’minlamaydi. Maqolada taklif etilgan mol-mulk solig‘ini asosiy ishlab 
chiqarish va ma’muriy-xo‘jalik faoliyatiga ajratgan holda hisobga olish tartibi moliyaviy natijalarni aniqroq 
shakllantirishga xizmat qiladi. Bu esa aktivlardan samarali foydalanishni rag‘batlantiradi va korxonalarning 
iqtisodiy faolligini oshiradi. Natijada, mazkur takliflar mol-mulk solig‘i hisobini takomillashtirish orqali ishlab 
chiqarish samaradorligini oshirishga xizmat qiladi.

